
Inngangur 

Ársskýrsla þessi tekur til skólaársins 1. júní 2021 – 31. maí 2022. Hún byggir á því starfi sem 

unnið hefur verið í Náttúruleikskólanum Krakkakoti þetta síðasta skólaár. Í ársskýrslunni koma 

fram þeir þættir sem lagt var mat á samkvæmt starfsáætlun fyrir árið 2021 – 2022 ásamt helstu 

áherslum leikskólastarfsins samkvæmt starfsáætlun fyrir þetta skólaár. Um miðjan ágústmánuð 

2021 hóf leikskólinn Mánahvoll starfsemi sína á einni deild Krakkakots allt til 1. nóvember er 

skólinn flutti í eigið húsnæði. Starfsemi Krakkakots hófst aftur á þeirri deild sem  Mánahvoll 

hafði til afnota um miðjan nóvember 2021. 

 

Innra starf 

Leikskólastarf í Krakkakoti grundvallast af lögum um leikskóla nr. 90/2008 og Aðalnámskrá 

leikskóla frá 2011. Samkvæmt Aðalnámskrá leikskóla eru grunnþættir menntunar læsi, sköpun, 

sjálfbærni, lýðræði, jafnrétti, heilbrigði og velferð. Einnig byggjum við starf okkar á skólastefnu 

Garðabæjar og skólanámskrá Krakkakots. 

Sérstaða náttúruleikskólans Krakkakots er að við vinnum samkvæmt uppeldisstefnunni 

„Uppeldi til ábyrgðar“. Skólinn hefur um langt árabil lagt áherslu á að  frjáls leikur barns sé  

helsta náms- og þroskaleið þess. Leiknum er gefið mikið rými í daglegu starfi skólans. Skólinn 

vinnur nú að því að ljúka þróunarverkefninu „Tökum skrefin saman“ásamt tveimur öðrum 

leikskólum í Garðabæ. Verkefnið hefur verið skemmtilegt og gefandi sérstaklega er gaman að 

eiga í faglegum samræðum við hina skólana og bera saman bækur.  

Með allt ofangreint að leiðarljósi vörðum við leið að lýðræðislegu, samþættu og skapandi 

leikskólastarfi sem hefur þarfir einstaklingsins að leiðarljósi á náms- og þroskaleið hans.  

Mat á leikskólastarfi er bæði formlegt og óformlegt. Tilgangur innra mats er að leggja faglegan 

grundvöll að endurbótum í leikskólastarfinu og vinna kerfisbundið að því að auðga gæði þess 

og gera það skilvirkara. Mat á skólastarfi fer fram á deildarstjórfundum, deildarfundum, 

starfsdögum og í dagsins önn með 

skráningum. Mat fer einnig fram í 

foreldraviðtölum og rýnihópum. Mat á 

skólastarfi hefur raskast töluvert þetta 

skólaár vegna alheimsfaraldurs Covid – 19. 

Það náðist því ekki að fylgja matsáætlun eftir 

eins og við hefðum kosið. Skólapúlsinn lagði 

starfsmannakönnun í byrjun mars 2022 og 

má sjá niðurstöður úr könnuninni í kaflanum 

um mat á skóastarfi. Ljóst er að alltaf má gera betur í skólastarfinu og er það ávallt eitt af 

markmiðum skólans á hverju skólaári.  

 

Mat á innra starfi út frá starfsáætlun. 

Uppeldi til ábyrgðar 

Skólaárið 2021 – 2022 var unnið með fastar áherslur 

í skólastarfinu eins og uppeldis- og agastefnu skólans 

„Uppeldi til ábyrgðar“ og var hún lögð inn með 

barnahópnum eins og  gert er á hverju hausti.  

Við mat á verkefninu kemur í ljós að allar deildar 

vinna við að leggja inn uppeldi til ábyrgðar inni á 

öllum deildum skólans að hausti. Það er þó ekki gert 

eins á yngri o g eldri deildum. Allar deildir útbúa 

sáttmála, á eldri deildunum þremur eru unnið með 

þarfirnar en einungis unnið með Ást og umhyggju á 

yngri deildunum. Allir eru sammála um að „Uppeldi 

til ábyrgðar“ sé komið inn í „veggi skólans“ og að 

alltaf séu ákveðnar framfarir ár hvert þar sem margt 

af starfsfólkinu hefur náð meiri og meiri færni í að 

vinna með stefnuna þó alltaf þurfi að vera að rifja upp og leiðbeina nýju starfsfólki.  Aðstæður 

sum staðar hafa þó gert það að verkum að innlögn stefnunnar með börnunum dróst töluvert á 

langinn sem er óheppilegt og er stefnt að því að leggja allt kapp á að fylgja áætlun m innlögn 

haustið 2022. 

Leikurinn 

Leikurinn á alltaf stærstan sess í leikskólastarfinu og er honum ævinlega gefið mikið rými í 

daglegu starfi skólans. Leikefnið þarf að vera áhugavert og þroskandi og hæfa aldri barnanna. 

Lögð er áhersla á opinn efnivið sem leikefni 

í skólanum.  

Við mat á frjálsa leiknum kemur fram að 

starfsfólk sér miklar framfarir í leik barna 

frá hausti fram til vors á hverri deild fyrir 

sig. Börnin fá frelsi til að blanda saman 

mismunandi leikefnum sem starfsfólki 

finnst stuðla að fjölbreytni í leiknum. 

Leikefni sem starfsfólk kallaði eftir við mat 

á leikefni seinasta árs var bætt í leikefnið en þó erum við ekki enn búin að fjárfesta í 

Holukubbum. 

  

Hugarfrelsi 

Hugarfrelsi er verkefni sem búið er að vera í 

skólastarfinu í nokkur ár og er börnunum kennd 

öndun, slökun, hugleiðsla, hvíld og margir bæta 

jógaæfingum inn í stundirnar. Þessar stundir hafa 

verið og eru sum staðar einu sinni til tvisvar í viku 

en aðrir eru farnir að grípa í slökun og öndun þegar 

þurfa þykir og gefst það vel. Yngri deildirnar nota 

öndun og slökun markvisst áður en fari er í hvíld um hádegisbil. Það er mat starfsfólks að ekki 

sé unnið markvisst með þessa kennslu alstaðar. Nauðsynlegt er að rifja upp á hverju hausti og 

kenna nýju starfsfólki aðferðirnar svo þetta haldist betur inni í starfinu. 

Vináttuverkefni Barnaheilla – Blær bangsi 

Vináttuverkefni Barnaheilla er orðið fastur liður í skólastarfinu 

og eru sérstakar „kærleiksstundir“ á föstudögum þar sem 

kennsluefni vináttuverkefnisins er nýtt í stundunum.  

Að mati kennara þá er kennsluefnið sem fylgir Blæ vel nýtt og 

oftast einu sinni í viku. Það er misjafnt eftir deildum hvernig litli 

hjálparbangsinn er notaður sumstaðar sækja börnin mikið í hann 

til huggunar, annarstaðar sækja þau minna í hann og enn 

annarstaðar nýta þau hann sem öryggi og huggara í hvíldartímum. 

Stóri Blær er þó allstaðar sýnilegur og tilbúin að aðstoða og 

hjálpa.  

 

Læsi/Lesmál/Markviss málörvun  

Í Krakkakoti er unnið með markvissa málörvun og er unnið út frá Læsistefnu Krakkakots en í 

henni er vörðuð sú leið sem unnið er eftir til að leggja grunn að lestrarnámi barna. Við mat á 

þessum þætti skólastarfsins kom fram að málörvun er mikið notuð alla daga og farið eftir 

Læsistefnu Krakkakots. Fastar málörvunarstundir hafa eitthvað vikið fyrir Lubbastundum en 

málörvun meira sinnt yfir allan daginn og í samverustundum. Allstaðar er lögð áhersla á 

tjáningu og lestur. Lubbastundir eru á öllum deildum og 

mikið lagt í það verkefni á öllum deildum. Stefnt var að því 

að vinna öflugt starf í teymisvinnu með Lubba þvert á deildir 

en það varð því miður ekki eins mikið úr því og við hefðum 

viljað. Börnunum fer mikið mikið fram í orðaforða, 

málskilningi, máltjáningu frá hausti og fram til vors bæði 

vegna markvissrar málörvunar og Lubbastunda. Markvisst er 

unnið með tilfinningalæsi og umhverfislæsi.  

Skapandi efniviður  

Lögð er áhersla á að hafa gott aðgengi að opnum efniviði 

eins og pappír, lími, skærum, litum, málningu og verðlausum 

efnivið í listakrók. Daglega eiga börn að hafa aðgengi að 

listakrók og þeim efnivið sem listakrókur hefur uppá að 

bjóða. Starfsfólki skólans fer stöðugt fram í að leyfa 

börnunum að skapa sjálf og hafa eigið frumkvæði af sköpun 

í bland við meira stýrð verkefni. 

 

Auka listnám með Díönu 

Í listaskála Krakkakots hefur Díana 

listgreinakennari höfuðstöðvar. Hún vinnur að 

skapandi verkefnum með elstu tveim árgöngum 

skólann. Hún kennir þeim formfræði og skoðar  

listaverkabækur og fjallar um listamenn. Í 

sameiningu skapa Díana og börnin töflusögur 

sem þau vinna svo áfram með og skapa sína 

upplifun af sögunni. Við mat á þessu verkefni kemur ætið fram mikil ánægja með starf Díönu 

með börnunum bæði frá kennurum, börnum og foreldrum. 

 

Vettvangsferðir og útikennsla 

Gönguferðir eru á dagskrá einu sinni í viku og hefur það gengið vel hjá eldri deildunum fyrir 

utan þegar veður hafa sett strik í reikninginn. Við mat á þessum þætti leikskólastarfsins kom 

fram að yngri deildirnar fara minna í vettvangsferðir en þær eldri. Börnin eru yngri og mörg 

ekki farin að ganga fyrst á haustin en þau fara 

meira þegar fer að vora. Eldri deildirnar hins 

vegar fara alltaf einu sinni í viku og læra í 

leiðinni um áttaga sína, örnefni, fuglalíf, og 

sjáfarlíf, landslag og eru orðin meðvitaðri um 

umhverfi sitt. Börnin hafa mikla ánægju af 

þessum ferðum og safna gjarnan efniviði til 

listsköpunar í þessum ferðum og fegra jafnvel 

umhverfi sitt í leiðinni með því að plokka rusl. 

Hreyfing allra barna í skólanum 

Öll börn leikskólans hafa fengið markvissa 

hreyfingu í skólanum í vetur. Yngstu börnin hreyfa 

sig í sal skólans og er hver deild með úthlutaðan 

tíma í salnum til hreyfingar og leikja. Börn á þriðja 

ári og til elstu barna leikskólans fara einu sinni í 

viku í íþróttamiðstöð Álftaness í hreyfingu og 

hefur það gengið mjög vel í vetur. Salurinn í 

leikskólanum er svo notaður á móti en þangað er 

farið með litla hópa til hreyfingar. Starfsfólk og 

börn eru afar ánægð með það sem áunnist hefur í 

hreyfingu og hvað hún hefur verið markviss í vetur 

bæði úti og inni.  

 

Námssögumöppur – skráning 

Allar deildir skrá nú tvær námssögur yfir 

skólaárið. Við mat á námsöguskráningum er nú 

komin upp sú hugmynd að endurskoða 

námsögurnar. Þær eru mjög tímafrekar í vinnslu 

og mörgum deildastjórum finnst fara allt of 

mikill tími í vinnslu þeirra og þær eru erfiðari í 

vinnslu eftir að við þurfum að vista þær allar í 

One kerfinu vegna þess hversu mikið þær byggja 

á myndskráningu. Námsögur verða því endurskoðaðar haustið 2022.  

 

Grænfáninn 

Skólaárið 2021 – 2022 höfum við verið að vinna að 

því að flagga Grænfánanum í sjötta sinn með því að 

vinna að þemanu „Átthagarnir“ og enn erum við að 

vinna að því að ná því markmiði að flagga 

Grænfánanum í sjötta sinn. Við mat á verkefninu í 

vor kom fram að samræða um verkefnið hefur ekki 

verið nóg og vantar tíma til Teymisvinnu í verkefninu 

til að halda vinnunni áfram. 

Verkefni elstu barnanna 

Stærðfræðiverkefnin Í talnalandi 1 og Í 

talnalandi 2 eftir Hafdísi Finnbogadóttur 

var notað  í markvissum stundum elstu 

barnanna í vetur. Efnið er fyrir 

leikskólabörn og eru áherslurnar lagðar 

á hugtök og talnaskilning sem og 

talnaskráningu, talnalæsi, form og 

mynstur. Leikskólarnir á Álftanesi hafa 

ávallt verið í frábæru samstarfi við 

Álftanesskóla. Í haust þegar börnin áttu 

að fara að heimsækja Álftanesskóla hertist aftur á Covid faraldrinum þannig að ekkert var 

hægt að heimsækja Álftanesskóla nema einu sinni fyrir jól og svo aftur í mars 2022. Ýmislegt 

náðist þó á þessum stutta tíma sem við höfðum í vor og börnin náðu góðri tenginu inn í 

Álftanesskóla. 

Hljómpróf voru tekin af öllum börnum í árgangi 2016 í október og aftur í febrúar hjá þeim 

börnum sem ekki komu vel út úr prófinu í október.  

Deildarstjórar ásamt tengiliði grunnskóla náðu að hittast samkvæmt plani en þó aðallega til að 

skipuleggja. Það var mat okkar að við þyrftum að vera duglegri að eiga í faglegum samræðum 

og leggja meiri áherslu á það næsta skólaár. 

 

Starfsmannakönnun skólapúlsins 

Starfsmannapúlsinn er vefkannanakerfi sem leggur kannanir fyrir foreldra og starfsmenn í 

leikskólum í Garðabæ annað hvert á hjá hvorum hópi.  

  

Niðurstöður úr  Starfsmannakönnun  2022 

Þátttaka starfsmanna var mjög góð eða 96,7% svarhlutfall  

Starfsmannapúlsinn mælir stöðu vinnustaða á 21 matsþætti í fjórum megin flokkum ásamt 

opnum spurningum. Flokkarnir eru þessir: 

• Starfið  

• Starfsfólk 

• Vinnustaðurinn 

• Stjórnun 

• Opin svör 

Niðurstöður sýna að leikskólinn var yfir landsmeðaltali í öllum þáttum. Alltaf má þó gera 

betur en heilt yfir er niðurstaða könnunarinnar mjög vel ásættanleg. Sjá má að skólinn fer upp 

á milli ára í mörgum þáttum en einnig má líka sjá hann dala örlítið milli ára í öðrum þáttum 

og þar er tækifæri úrbóta. Niðurstaðan er ákaflega ánægjuleg þar sem við erum að koma út úr 

afar erfiðum vetri og Covid heimsfaraldri. Ástæðulaust er að fara að týna eitthvað sérstakt til í 

niðurstöðum könnunarinnar þar sem hún er alstaðar yfir landsmeðaltali og eru 14 þættir af 21 

stjörnu merktir sem merkir að það sé töluverður munur á landsmeðaltali og niðurstöðum 

Krakkakots sem afar jákvætt. Niðurstöður starfmannapúlsins er aðgengilegur á vefsíðu 

leikskólans. 

 

Stafsfólk sá ástæðu til að gefa mikið af jákvæðri endurgjöf um leikskólann í opnum svörum 

eins bárust töluvert af svörum frá starfsfólki þar sem bent er á það sem betur mætti fara. Þar er 

meðal annars talað um að bæta mætti aðstöðu starfsfólks í kaffistofu með tilliti til þægilegri 

stóla. 

 

 

Matsþættir út frá matsáætlun 

Skólanámskrá 

Sett voru markmið um að meta og uppfæra skólanámskrá leikskólans í takt við matsáætlun 

skólans árlega. 

Það verður að segjast eins og er að mat á skólastarfi úr frá matsáætlun fór líkt og fyrra ár úr 

skorðum vegna Covid hafta. Þó náðist að meta matartíma og stundir í listakrók sem var á 

dagskrá matsáætlunarinnar.  

Markmiðið er að gera betur næst og hefur matsteymið lagt fram nýja matsáætlun fyrir 

skólaárið 2022 - 2023.  

Skólastarfið var metið jafn óðum ef eitthvað kom upp sem þurfti að breyta og laga. 

Vorið 2022 voru almennir matsfundir deildanna metnir voru þeir þættir sem settir voru fram í 

starfsáætlun skólans haustið 2021 og búið er að segja frá hér fyrir ofan. 

Mat samkvæmt matsáætlun 2021 – 2022 

 

Matsþátturinn skapandi starf í listakrók 

Viðmið matsþáttarins náðist en yfir 80% barna fóru að eigin frumkvæði í listkrók og kennarar 

hvöttu yngri börnin til að koma við í listakrók 2 – 3 í viku en listakrókurinn var opin alla daga 

á eldri deildunum. Börnin völdu sjálf úr þeim efniviði sem í boði var hverju sinni. Kennarar 

sérstaklega á eldri deil hvöttu börnin einnig til að koma og vinna að ákveðnum verkefnum 

sem voru í vinnslu. Þannig höfðu bæði börn og kennarar frumkvæði af verkefnum í listakrók á 

elstu deildinni. Efniviðurinn yfirleitt fjölbreyttur en alltaf var til staðar blöð, pappír, skæri, 

litir, vatnslitir og málning og verðlaus efniviður eins og papparúllur og kassar. Hugmyndir 

komu ýmist frá börnunum eða kennurum. Eldri börnin hafa meira frumkvæði að sköpun og 

hugmyndirnar eru frjórri. Í skólanum má sjá að mikið er um listsköpun barna og hanga 

myndverk eftir börnin uppi hér og þar inni á deildum. Myndir voru teknar  og og þannig 

safnað gögnum um gæði stundanna. Börnin fengu að meta stundina með broskörlum þannig 

að ef þeim fannst stundin ánægjuleg það lyftu þau upp brosandi karli en annars fýlukarli. 

Mikill meirihluti barnanna gáfu stundinni broskarl. 

 

Matsþátturinn matartímar. 

Viðmið okkar náðust en 80% 4-6 ára barna skömmtuðu sér sjálf og 100% barna fengu að ráða 

hverju þeir byrjuðu á en það átti sérstaklega við um nónhressingu. Kennarar hvetja til þess að 

börnin smakki á matnum og allir fengu að byrja að borða þegar maturinn var komin á diskinn. 

Börnin fengu sjálf að velja með broskarla könnun hvernig þeim leið í matartímanum og náði 

matið 90% skori eins og stefnt var að. Matartímarnir voru rólegir og notanlegir og allir fóru 

með borðþulu eftir matinn eins og markmið okkar er þannig að matmálstímar eru nýttir 

umræðna og málörvunar. 

Nýbreytni og þróunarverkefni 

 

Heimsmarkmið Sameinuðu þjóðanna  

Í starfsáætlun voru sett þau markmið að skoða og máta skólastarfið okkar við heimsmarkmið 

3 Heilsa og vellíðan og heimsmarkmið 4 Menntun fyrir 

alla. Alla daga er lagt upp úr vellíðan og heilsusamlegu 

umhverfi bæði í mat, útiveru og öðru umhverfi barnanna 

og stöndum við vel að vígi þar. Það má þó skoða betur og 

gera betur í menntun fyrir alla og beina þar sjónum fyrst 

og fremst að börnum með annað móðurmál en íslensku. 

Stefnt er að því að vinna það verkefni betur á næsta 

skóaári.  

 

Barnasáttmáli sameinuðu þjóðanna 

Í starfsáætlun voru einnig sett  þau markmið að finna 

greinar í barnasáttmálanum sem tengjast 

heimsmarkmiðum 3 og 4 og vinna samþætt með bæði Heimsmarkmiðin og Barnasáttmálann. 

Barnasáttmálinn var gerður sýnilegur á öllum deildum og börnum elstu deildanna kynntar 

greinar sáttmálans og það fór á stað góð umræða meðal eldri barnanna um barnasáttmálann og 

réttindi barna. Stefnt er að áframhaldandi vinnu í þessum tveimur verkefnum og innleiðingu 

þeirra í leikskólastarfið. 

 

Mannauður skólans   

Starfsfólk 

Í maí 2022 störfuðu 41 starfsmenn við skólann í samtals 31,4 stöðugildum þar af var 1 

stöðugildi með stuðningskennslu. Þrír starfsmenn voru í langtíma veikindaleyfi. Tveir 

starfsmenn voru í fæðingarorðlofi og einn starfsmaður í langtíma launalausu leyfi.  

Fyrirtækið Dagar sjá um öll þrif í skólanum. 

Starfsmannasamtöl fóru fram í apríl. Leikskólastjóri boðaði alla deildastjóra, matráð og 

sérkennslustjóra til starfsmannasamtals. Leikskólastjóri bauð öðrum starfsmönnum uppá að 

skrá sig til viðtals á eyðublaði sem lá frammi í kaffistofu. Einungis 4  starfsmenn sóttust eftir 

starfsmannasamtali. Leikskólastjóri greip til þessa ráðs þar sem deildastjórar sáu sér ekki færi 

á að boða starfsmenn sína til starfsmannasamtals eins og til stóð vegna mikillar 

undirmönnunar á þessum tíma þar sem ekki hafði náðst að ráða í stöður langtímaveikra og 

vegna fæðingarorðlofstöku. 

Þrír starfsmenn stunda nú nám í leikskólakennarafræðum á námsstyrk frá Garðabæ og einn í 

leikskólaliðanámi Borgarholtsskóla. 

 

Sumarstarfsmenn 

Sumarið 2021 störfuðu 10 ungmenni við skólann á vegum Garðabæjar, þar af var einn 

flokkstjóri yfir ungmennunum. 

Mannauður maí 2022

Leikskólakennarar Háskólamenntaðir starfsmenn

Grunnskólakennari Þroskaþjálfi

Leiðbeinandi II Leiðbeinandi II

Eldhús Sérfræðingur

Starfsmenn í fæðingarorðlofi Starfsmenn í langtíma veikindaleyfi

Leikskólakennari í langtímaleyfi Starfsmaður í sérkennslu

Starfsþróun 

Minna var um að starfsfólk fari á námskeið vegna Covid faraldursins. 

Fræðsla Fjöldi 

Hugmyndafræði Circul og security (fyrirlestur á 

starfsmannafundi) 

Allir starfsmenn 

Uppeldi til ábyrgðar upprifjun og nýjar áherslur Allir starfsmenn 

Menntaflétta HÍ Tveir deildastjórar 

Mat á skólastarfi, Anna M. Hreinsdóttir Leikskólastjórar 

Fjögur námskeið í PECS Sérkennslustjóri 

Tras námskeið Deildastjóri 

Menntadagur Garðabæjar margvísleg fræðsluerindi eftir vali Allir starfmenn 

Starfsmaðurinn sem verkfæri, samskipti og liðsheild, hjá Saga 

story house 19. apríl 2022 

Allir starfsmenn 

Námstefna FSL Leikskólastjórar 

Að stjórna fólki hjá Þekkingarmiðlun Leikskólastjóri 

Tímamót og tækifæri Einn starfsmaður 

Fáðu meira út úr fríinu (teams námskeið) Allir starfsmenn 

Kennsla á Teams og Offic (Starfsmaður tölvudeildar 

Garðabæjar kom á starfsmannafund) 

Allir starfsmenn 

Atferlis íhlutun og APES Sérkennslustjóri og 

starfsmaður í sérkennslu 

Barnahópurinn 

 

Barnahópurinn tölulegar upplýsingar 

 

 

 

21

86

6

1

Fjöldi barna í mismunandi viðveru 1 maí 2022 námundað 
að heilli klukkustund.

9 tímar 8 tímar 7 tímar 6 tímar

19

18

23
18

34

2

Fjörldi barna eftir árgöngum 1. maí 2022.

2016 2017 2018 2019 2020 2021

Stoðþjónusta 

Alls hafa 28 börn notið aðkomu sérkennslustjóra og talmeinafræðings þetta skólaár. Tveir 

starfsmenn hafa séð um sérkennslu í alls 1,2 stöðugildi en Krakkakot fékk úthlutað 10 tímum 

á dag til sérkennslu. Samráðsfundir með sérkennslufulltrúa, Margréti Þórarinsdóttur voru að 

meðaltali einu sinni á sex vikna fresti í vetur. Þessa fundi sátu sérkennslustjóri, leikskólastjóri, 

talmeinafræðingur og sálfræðingur ásamt Margréti, sérkennslufulltrúa og deildstjórum 

viðkomandi deilda eftir því sem við átti. 

24

20

16

25

13

16

Fjördi barna á deildum 1. maí 2022.

Álfaland Bjarmaland Draumaland Heimaland Óskaland Undraland

12

11

5

1

Fjöldi þeirra sem nutu afsláttar af leikskólagjöldum.

Systkinaafsláttur Námsmannaafsláttur Einstætt foreldri Tekjutengdur afláttur

Sara Bjargardóttir, talmeinafræðingur, hefur komið samkvæmt dagskrá og aðstoðað börn með 

málþroskafrávik sem ekki ná þeim viðmiðum að komast á stofu til talmeinafræðings. Eins 

höfum við notið samvinnu við Þóru Helgadóttur, sálfræðing. 

 

Alls nutu tvö börn sérstakrar stuðningskennslu skólaárið 2021 - 2022. 

 

 

Foreldrasamstarf 

 

Foreldraviðtöl og upplýsingagjöf til foreldra 

Foreldrum barna sem eru að byrja í skólanum er boðið í foreldraviðtal u.þ.b. tveimur mánuðum 

eftir að barnið byrjar. Eins er foreldrum barna sem flytjast milli deilda á haustin boðið í viðtal 

þegar barnið er búið að vera um tvo mánuði á nýju deildinni. Þessi foreldraviðtöl eru valkvæð 

fyrir foreldra. Hefðbundin foreldraviðtöl eru einu sinni á ári, í mars – apríl.  

Foreldrar eru hvattir til að koma með ábendingar til kennara eða skólastjórnenda og láta vita ef 

það er eitthvað sem þeir vilja koma á framfæri.  Foreldrar geta einnig óskað eftir viðtali hvenær 

við deildastjóra eða leikskólastjóra. Leikskólastjóri er ávalt reiðubúin til viðtals við foreldra 

þegar þeir óska þess. Foreldraviðtöl gengu vel og foreldrar almennt mjög ánægðir með 

skólastarfið. Foreldrum voru sendar heim námsáætlanir og reynt var að halda uppi öflugri 

upplýsingagjöf til foreldra á töflu í fataklefa deildanna, í gegnum Karellen kerfið og með 

reglulegum tölvupóstum. Kynningafundir voru haldnir fyrir foreldra í lok október sem voru vel 

sóttir af foreldrum.  

9

3

6

4

2

1
1 1 1

Fjöldi barna sem nutu aðstoðar stoðþjónustu

Framburður Líðan Hegðun

Framburður/málskilningur Hegðun/þroskafrávik Máltjáning/líðan

Máltjáning Máltjáning/málskilningur Stam

Þátttaka foreldra/fjölskyldu í leikskólastarfinu 

Margi þeir viðburðir sem foreldrum er annars boðið að vera þátttakendur í hafa fallið niður 

vegna Covid-19  faraldursins. 

Við gáum þó boðið foreldrum á  eftirfarandi viðburði: 

• Útskrift elstu barna 

• Opið hús/Listadagar 

• Sumarhátíð  

 

Foreldraráð 

Við leikskóla skal kjósa ár hvert foreldraráð (skv. 11. gr. laga um leikskóla no. 90), þar sem 

sitja að lágmarki þrír foreldrar. Hlutverk foreldraráðs er að gefa umsagnir til leikskólans og 

nefnda (fræðslunefndar), (sbr. 2. gr. 4. gr. laga um leikskóla) um skólanámskrá og aðrar áætlanir 

sem varða starfsemi leikskólans. Ráðið fylgist einnig með framkvæmd skólanámskrár og 

annarra áætlana innan leikskólans og kynningu þeirra fyrir foreldrum. Að auki hefur foreldraráð 

umsagnarrétt um allar meiriháttar breytingar á leikskólastarfi. Foreldraráðið starfaði samkvæmt 

starfsreglum sem það setti sér en skólaárið 2021-2022 sátu eftirtaldir foreldrar í foreldraráði: 

Sandra Hrönn Traustadóttir   foreldri á Draumalandi 

Elísa Gyrðisdóttir     foreldri á Bjarmalandi 

Þórleif Guðjóndóttir    foreldri á Bjarmalandi 

Foreldraráðið hefur funda einu sinni á skólaárinu en verið þess á milli í tölvupósts 

samskiptum. Fundirnir urðu ekki fleiri vegna Covid faraldursins. 

 

Foreldrafélag 

Fulltrúar foreldrafélagsins hittust fjórum sinnum á skólaárinu bæði á Teams og í raunheimum. 

Aðalfundur foreldrafélagsins var haldin í október eins og venja er vegna Covid var sá fundur í 

Teams. Á fundinum fengu foreldrar fræðslu um Hugræna byrgði frá sálfræðingnum Huldu 

Tolgyes sem góður rómur var gerður að.  Foreldrar voru beðnir um að gefa kost á sér í 

foreldrafélagið í staðin fyrir þá sem voru að ganga úr félaginu.  Félagið hefur staðið mjög vel 

við starf leikskólans og boðið upp á margvíslegar uppákomur eins og jólaleikrit fyrir jólin, 

uppákomu á sumarhátíð, jólagjafir fyrir börnin, rútuferðir og danskennslu  og tónlistakennslu 

svo eitthvað sé nefnt. 

Skólaárið 2021-2022 sátu eftirtaldir foreldrar í foreldrafélaginu: 

Stefanía Kristjánsdóttir, gjaldkeri      foreldri á Álfalandi 

Bryndís Jóna Halldórsdóttir, ritari      foreldri á Bjarmalandi 

Kristjana Ósk Veigarsdóttir, formaður   foreldri á Álfalandi 

Rakel Margrét Viggósdóttir, meðstjórnandi   foreldri á Bjarmalandi 

Margrét Heiða Magnúsdóttir, meðstjórnandi  foreldri á Bjarmalandi 

 

Túlkaþjónusta fyrir foreldra 

Til að foreldrar geti gætt hagsmuna barna sinna og gagnkvæm upplýsingarráðgjöf milli foreldra 

og skóla sé greið, er foreldrum sem ekki tala íslensku eða nota táknmál, boðið að fá túlkun á 

upplýsingum sem taldar eru nauðsynlegar vegna þessara samskipta. Tvö börn voru eingöngu 

með erlent mál en tvítyngd börn voru 11 í Krakkakoti á síðasta skólaári og kallað var eftir túlki 

í 4 tilvikum. 

 

Öryggismál 

Slys á börnum 

Fimm slys voru skráð frá 1. júní 2021– 31. maí 2022 . Slysin áttu sér stað bæði á leikskólalóð 

eða 2 slys og 3  slys inni í leikstofum leikskólans. Slysin voru öll við fall eða að barn hrasaði 

og aldrei á sama svæði, hvorki innan-né utandyra. Í einu tilfelli þurfti að leita til tannlæknis. 

Öll eiga það sammerkt að börnin duttu á munn og blæddi frá vör eða við og kringum tönn, í 

einu tilfelli var um alvarlegt slys á tönn að ræða sem leiddi til þess að fjarlægja þurfti 

framtönn barns, Slysaskráningum hefur fækkað töluvert á milli ára. 

 

1

4

Fjöldi slysa eftir kynjum.

Stúlkur Drengir

Slys á starfsfólki 

Ekkert slys á starfsfólki var skráð á árinu. 

 

Skráningar og eftirlit 

Skólalóðin er yfirfarin á hverjum morgni áður en börnin fara út á leikskólalóð til að tryggja að 

ekkert hættulegt reynist þar, eftirlitið er skráð á þar til gerð eyðublöð. Við eftirlit vekur athygli 

að mikið hefur aukist að starfsmenn finna nikótínpúða á leikskólalóðinni við morguneftirlit. 

Venjulega kemur óháður aðili á hverju ári og tekur út leikskólalóðina og sendir skýrslu um 

úttektina í kjölfarið. 

Slökkviliðið á Höfuðborgarsvæðinu heimsótti 

elstu börnin og fræddi þau um við brögð við 

eldsvoða og hvernig bregðast á við í eldsvoða.  

Eldvarnareftirlit fer fram mánaðarlega af 

börnum og starfsfólki skólans og skráir á þar til 

gerð eyðublöð. Brunaæfing fer fram einu sinni 

á ári að vori.  Rýmingaráætlun er til staðar í 

skólanum. 

Allar klemmuvarnir í skólanum eru til fyrirmyndar og eru lagaðar um leið og beiðni berst til 

yfirmanna fasteigna. 

Viðbragðsáætlun vegna heimsfaraldurs er til í Krakkakoti sem og Áfallaáætlun. 

Viðbragðsáætlun vegna eineltis, kynferðislegs áreitis og ofbeldis er til staðar sem og 

neyðaráætlun sem sýnir verkferla ef kemur upp alvarlegt slys á barni eða starfsmanni. 

Nýtt áhættumat vegna vinnuumhverfis var gert af öryggistrúnaðarmanni og öryggisverði vorið 

2021. 

 

Húsnæði og viðhald 

• Hiti var settur í gólf á Óskalandi og Draumalandi. 

• Á Draumalandi var loft tekið niður og sett kerfisloft með led – lýsingu. 

• Bjarmaland var málað og húsgögn þar uppfærð. 

• Ný húsgögn voru einnig keypt á Draumaland. 

• Skipt var um innréttingu og húsgögn endurnýjuð á Undralandi.  



Ársskýrsla Náttúruleikskólans Krakkakots 2021 -2022 

22 

Áhugi, virðing, jákvæðni, leikgleði 

• Skipt var um neysluvatnslagnir á Draumalandi vegna þeirrar framkvæmdar þurfti að 

taka niður loftplötur á gangi skólans og þar var sett upp nýtt kerfisloft með led – 

lýsingu. 

• Nýr geymsluskápur var settur upp í sal skólans. 

• Búnaður undir leikföng til að gera þau aðgengilegri var einnig keyptur inn á Álfaland. 

 

Lokaorð 

Þó að skólaárið 2021 – 2022 hafi um margt reynt mjög á starfsfólk og stjórnendur Krakkakots 

stendur upp úr hvað starfsmannahópurinn í Krakkakoti er samhentur og jákvæður. Þó á mörgu 

hafi gengið og skólinn oft með lágmarksmönnun þá kom ekkert annað fram í 

starfsmannakönnun en að starfsfólk væri ánægt í vinnunni. Erfitt reyndist að manna 

leikskólann og náðist aldrei að uppfylla hámarks fjölda barna í skólanum af þeim sökum. 

Foreldrar eiga líka hrós skilið fyrir einstakt umburðarlyndi og jákvæðni í aðstæðum sem þeim 

var boðið uppá eins og þá að standa úti og bíða eftir því að tekið væri á móti börnunum að 

morgni og að þau fengju börnin sín afhent í lok dags út um útidyrnar vegna 

sóttvarnaráðstafana.  

Þegar á reynir er ótrúlegt hvað fólk verður samtaka og samhent og hvað gott upplýsingaflæði 

gerir alla rólegri.  

Og ekki má gleyma blessuðum börnunum sem leikskólastarfið snýst allt um, þau eru alltaf 

jafn yndisleg og af þeim er svo margt hægt að læra með því fylgjast með þeim og með því að 

gefa þeim tækifæri á að að hafa áhrif á leikskóladaginn sinn getum við gert leikskólastarfið 

betra og öflugra þeim til heilla. 

Nú þegar við erum laus undan viðjum Covid þá hlökkum við til komandi skólaárs og þökkum 

fyrir þá reynslu sem við öðluðumst í heimsfaraldrinum og getum nýtt okkur til framtíðar, því 

margt má læra af því sem við höfum gengið í gegnum. 

Áfram Krakkakot 

Hjördís Ólafsdóttir, leikskólastjóri. 

 

 

 

 

 

Á degi leikskólans 2022 voru börnin spurð hvort þau gætu sagt eitthvað fallegt 

um leikskólann sinn (þetta var eitt af svörunum, er eitthvað dásamlegra?)       


